

سینٹ کی قائمہ کمیٹیاں
سینٹ نے کارروائی کے اہتمام اور طریق کار کے قواعد کے لیے ایک سپیشل کمیٹی قائم کی (4) جولائی ۱۹۸۵ء) جس نے ایک ذیلی کمیٹی قائم کی تاکہ وہ مجالس قائمہ کی از سر نو بدوین کے لیے سفارشات پیش کرے جن سے سینٹ دستور کے مفوضہ وظائف پر زیادہ موثر انداز سے عمل پیرا ہو سکے۔ پروفیسر خورشید احمد اس ذیلی کمیٹی کے کنوینر تھے اور جناب حسن اے شیخ، لیفٹنٹ جنرل (ریٹائرڈ) سعید قادر اور جناب اقبال احمد خان اس کے
ممبران تھے۔ کمیٹی نے متعدد اجلاس کیے۔ دیگر سینیٹروں کی تجاویز پر بھی غور کیا * اور رپورٹ کا مسودہ تحریر کرنے کا اختیار کنوینر پروفیسر خورشید احمد کو دیا۔ آخری اجلاس میں یہ رپورٹ ضروری تبدیلیوں کے بعد منظور کی گئی۔ (۱۸) اگست ۱۹۸۵ء) یہ یہاں پیش کی جارہی ہے۔ تعارف کے ابتدائی دو نکات کا خلاصہ سطور بالا میں آگیا ہے۔ آگے ملاحظہ کیجیے۔
(۳)۔ مجلس شوریٰ (پارلیمنٹ) صدر مملکت، قومی اسمبلی اور سینٹ پر مشتمل ہے۔ (آرٹیکل ۵۰)، مجلس شوری ملک کی اعلیٰ ترین قانون ساز اور انتظامی مقتدرہ ہے۔ قومی اسمبلی براہ راست منتخب ہوتی ہے۔ مالیاتی قوانین پر اور حکومت کے سر براہ وزیر اعظم پر اعتماد کے اظہار کے لیے اس کو کلی اختیار حاصل ہوتا ہے۔ قانون سازی اور تمام بحث کے امور میں قومی اسمبلی اور سینٹ کے اختیارات یکساں ہوتے ہیں۔ دوسرے تمام بل دونوں ایوانوں میں سے کسی میں بھی پیش کیے جا سکتے ہیں۔ اس ایوان میں منظوری کے بعد بل کو دوسرے ایوان میں جانا ہوتا ہے جس کو یہ اختیار ہوتا ہے کہ اس کو منظور کرے، اس میں ترمیم کرے یا اس کو نامنظور کر دے۔ منی بل کے سوا ہر قانون کی منظوری کے لیے دونوں ایوانوں کی رضامندی لازمی ہے۔ دونوں ایوان منتخب ہوتے ہیں ایک براہ راست اور دوسرا بالواسطہ، لیکن سینٹ کی یہ تین خصوصیات اسے منفرد امتیاز عطا کرتی
ہیں۔
کا سینٹر احمد میاں سومرو، محسن صدیقی، ایس ایم الیاس اور ڈاکٹر ایم اسد خان نے اپنی تجاویز سپیشل کمیٹی کو بھیج دی تھیں۔
متعلقہ تجاویز پر اس ذیلی کمیٹی نے غور کیا۔
۲۶۱

اول۔ یہ وفاق کی آواز ہے۔ اس کا انتخاب صوبے کرتے ہیں جن کی اس میں نمائندگی مساوی ہوتی
ہے۔
دوم ۔ یہ مستقل ہوتی ہے اور اس کو تحلیل نہیں کیا جاسکتا ہے اور اس طرح دستوری اور سیاسی تسلسل
کی علامت ہے۔ سوم ۔ اس میں پیشہ ور ماہرین ٹیکنو کریٹ اور علماء کی خصوصی نمائندگی ہوتی ہے۔ اس کے ممبران کی عمر کی حد بھی زیادہ ہوتی ہے جس سے اس کے فرائض کی ادائیگی کے لیے زیادہ پختگی اور علم وفن کی مہارت فراہم ہوتی ہے۔ (۴)۔ سینٹ کے مندرجہ بالا خصوصی خدوخال اور اس حقیقت کے پیش نظر کہ یہ ایک منتخب ادارہ ہے، برطانیہ کے ایوان بالا کی طرح کوئی موروٹی ایوان یا کوئی نامزد ادارہ نہیں ہے۔ سینٹ ملک میں ایک اہم مسند اقتدار کی نمائندگی کرتی ہے۔ یہ دوسرا ایوان ضرور ہے لیکن کسی طور بھی اس کی حیثیت ثانوی نہیں ہے۔ دستوری سلیم کا منشا یہ ہے کہ ہر ایوان دو سرے ایوان سلیم کا منشا کے لیے ایک نگران کا کام کرے اور دونوں باہم اور علیحدہ علیحدہ انتظامیہ کی روک تھام کریں گے۔ ریاست کے یہ دونوں ادارے چیک اور بیلنس کی نظری بنیادوں پر وجود میں لائے گئے ہیں، ان میں سے کوئی زیبائشی نہیں ہے۔ اگر چہ سینٹ کے اختیارات منی بل کے بارے میں محدود رکھے گئے ہیں تا ہم وفاق کی آواز کے طور پر دستور کے علمدار کی حیثیت میں اس کا کردار اس کی ذمہ داریوں میں اضافہ کرتا ہے۔ اسی سے زیادہ کوئی بات بعید از حقیقت نہیں ہو سکتی کہ یہ فرض کر لیا جائے کہ سینٹ محض اس لیے قائم کی گئی تھی کہ ہمارا دستور بھی رائج الوقت دو ایوان والے فیشن کے ساتھ مطابقت رکھتا ہو۔ ملک کے نظریاتی اور وفاقی ہونے کے پیش نظر پاکستان میں سینٹ کو ایک ممتاز کردار ادا کرنا ہے۔ بھی وجہ ہے کہ صدر نے مشترکہ اجلاس سے اپنے خطاب مورخہ ۲۳ مارچ ۱۹۸۵ء میں صاف صاف کیا ہے کہ سینٹ سے یہ توقع کی جاتی ہے کہ وہ ایک موٹر ایوان بالا کا کردار ادا کیا سے
کرے گا۔
(۴۰۱)۔ نظریہ اور عمل کے اعتبار سے دو ایوانی مقننہ تجربہ سے بھر پور ہے، یہ کہا جا سکتا ہے کہ پاکستان کے خصوصی حالات کے پیش نظر اور ان چیلنجوں کی روشنی میں جو ملک کی جغرافیائی، سیاسی، اقتصادی، نظریاتی اور ٹیکنالوجی کے بارے میں درپیش ہیں۔ یہ سینٹ ایک تاریخی ذمہ داری کی حامل ہے اور اس ذمہ داری سے سینٹ اسی صورت میں عہدہ براہ ہو سکتی ہے کہ بحث و مباحثہ میں اعلیٰ ترین معیارات کا ئم رکھے اور معروضی تحقیق، مصطلحات کے حصول میں محنت، غیر جانبدارانہ
۲۶۲

هور و خوض، بے داغ اخلاقی کردار اور قومی استحکام کی طلبہ دار ہو۔ اگر چہ اس بات کی ضرورت ہے کہ ان دستوری قیود کا جائزہ لیا جائے جن کے اندر سینٹ کو کام کرنا ہے ہمیں یہ عرض کرنے میں پاک نہیں کہ موجودہ دستوری سکیم کے اندر بھی سینٹ کو وفاق کے معاملات میں بڑا موثر اور محرک کردار
ادا کرنا ہے۔ سینٹ کی مجالس کی ہیئت اور ان کے وظائف سینٹ کے کردار کے اس تصور کی اور ان کے وظائف سینٹ کے کردار کے اس تصور کی روشنی میں متعین کرنے ہوں گے۔
(۵) - ایوان کی مجالس (House Committees) اس پارلیمانی طریق کار کا جو صدیوں میں تیار ہوا ہے ایک لازمی اور ناگزیر جزو ہوتی ہیں۔ پارلیمنٹ کا ہر ایوان اپنی دستوری ذمہ داریاں متعدد مستقل یا عارضی مجالس کے ذریعہ ادا کرنے کی کوشش کرتا ہے جو معاملات کی تفصیلی اور زیادہ بھر پور جانچ پڑتال کرنے کے لیے خواہ وہ قانون سے متعلق ہو یا حقائق سے زیادہ موزوں ہوتی ہیں۔ وہ ایسی سفارشات پیش کرتی ہیں جو سیاسی مباحثہ کی گرما گرمی میں کبھی مرتب نہیں ہو سکتیں۔ ان کمیٹیوں کے توسط سے ہی ایوان کسی موضوع سے متعلق قابل اعتبار معلومات، ماہرانہ مشورہ اور معروضی اور غیر جانبدار آراہ حاصل کرنے کی کوشش کرتا ہے۔ یہ کمیٹیاں قانون سازی کے کام کو ہر ممکن طور پر نقص سے پاک بنانے میں انتہائی اہم کردار ادا کرتی ہیں۔ (۲) حکومت کی کارگزاریوں پر محتاط اور مسلسل نگہداشت میں ان کا کردار بڑا اہم ہوتا ہے۔ اسی وجہ سے امریکی صدر ووڈرو ولسن نے کمیٹیوں کو ننھے قانون ساز ادارے سمجھا ہے اور امریکی سپیکر ریڈ نے ان کو ایوان کی آنکھیں، کان ، ہاتھ اور بہت سے مرتبہ ایوان کا دماغ قرار دیا ہے۔ اگر پارلیمانی حکومت کے شخص کو وزارتی ذمہ داریوں تک محدود کر دیا جائے تو تمام معاملات میں آخری فیصلہ حکومت کے ہاتھوں میں رہ جاتا ہے لیکن اگر خیال یہ ہو کہ پارلیمنٹ جو حکومت کے لیے توازن فراہم کرتی ہے تنقید کر سکے، نظر ثانی کر سکے، اقدام کر سکے اور تفتیش کر سکے تو پارلیمنٹ کو ایسے آزاد ذرائع کی ضرورت ہو گی جن سے وہ اپنے وظائف ادا کر سکے اور کمیٹی سٹم اس میں مفید ہو سکتا ہے۔ امریکی صورت حال کے بارے میں جوزف پی ہیرس Congress and the Legislative Process میں لکھتا ہے: کانگریس جب اجلاس میں ہو تو یہ کانگریس کی نمائش ہوتی ہے، جب کانگریس اپنی کمیٹی کے کمروں میں ہوتی ہے تو یہ کانگریس کام پر ہوتی ہے۔ " یہ بات بہ نسبت ۱۸۸۳ء کے جب کہ دوڈرو ولسن
* رونالڈینگ اپنی کتاب The British Parliament میں رقم طراز ہے۔




نے اپنے کانگریس پر اپنی کلاسیکی کتاب (Gongressional Government) میں اس کو لکھا تھا۔ آج زیادہ صحیح ہے آج کانگریس کا حقیقی کام اس کی ۳۸ قائمہ کمیٹیاں اور ۲۵۰ سے زیادہ ذیلی کمیٹیاں انجام دیتی ہیں۔ ہر قانون ساز کمیٹی کو قانون سازی کا ایک وسیع دائر کے سپرد کر دیا جاتا ہے۔ منگور زراعت، مسلح افواج، خارجہ امور، ٹیکس اور ایسے ہی دوسرے امور، پھر ان کمیٹیوں میں اور ان کی بے شمار ذیلی کمیٹیوں میں قانون سازی کی تمام پالیسیاں غور و خوض کے مرحلہ سے گزرتی ہیں اور فیصلے کیے جاتے ہیں جو دونوں ایوانوں کی منظوری سے مشروط ہوتے ہیں۔ (ص ۹۰) (۵۰)۔ یہ کمیٹیاں متعلقہ معاملات کا نہ صرف زیادہ گہرائی سے تجزیہ یقینی بناتی ہیں بلکہ یہ مختلف گروپوں اور انداز فکر کے درمیان باہمی عمل کے لیے ایک زیادہ موافق فضا میا کرتی ہیں۔ پارلیمنٹ کے ایوان میں مباحثہ وقت کی جس پابندی کے ساتھ ہوتا ہے وہ پابندی کمیٹی میں نہیں برتی جاتی۔ اتفاق رائے پیدا کرنے کے امکانات بھی نسبتاً زیادہ ہوتے ہیں۔ اسی وجہ سے پارلیمنٹ کے فرائض کی ادائیگی میں ان کا کردار تقریباً ہر جگہ تسلیم کیا گیا ہے۔
(۱۲) برطانوی پارلیمانی روایات میں کمیٹیوں کا کردار کم ہی رہا ہے۔ دراصل سترہویں اور اٹھارہویں صدی میں ان کمیٹیوں کے بارے میں یہ خیال کیا جانے لگا کہ یہ بادشاہ کی ایجنٹ ہوتی ہیں اور ان پر اعتماد ختم ہوتا گیا۔ وقت کے ساتھ بالخصوص دوسری جنگ عظیم کے بعد یہ صورت حال بدل گئی ہے اور ان کمیٹیوں سے زیادہ سے زیادہ کام لیا جا رہا ہے۔ کافی عرصہ پہلے برطانوی پارلیمنٹ نے کمیٹی برائے زراعت، کمیٹی برائے سائنس و ٹیکنالوجی اور کمیٹی برائے تعلیم و سائنس جیسی کمیٹیاں ان روایتی کمیٹیوں کے علاوہ بنادی ہیں۔ جو پہلے ہی سے کام کر رہی ہیں۔ یعنی برائے استحقاق برائے سرکاری حسابات (Public Accounts) برائے قومیائی گئی صنعتیں برائے سرکاری بل اور قانونی دستاویزات وغیرہ۔ برطانیہ میں موجودہ سیاسی مباحثہ میں امریکی مشترکہ اقتصادی کمیٹی کے انداز پر ایک کمیٹی کی ضرورت کے بارے میں پر زور طریقہ سے اظہار خیال کیا جا رہا ہے"۔
3. See: Peter Jay and Sammuel Brittan "A Case for a Select Committee on Economic Affairs" in The crisis for Western Political Economy and other Essays" by Peter Jay, London: Andre Deutsch, 1984. (PP-93-124)

(۵۳)۔ امریکی کانگریس کے دونوں ایوانوں میں بالخصوص سینٹ میں کمیٹیاں ایک بہت زیادہ موثر کردار ادا کرتی ہیں ۔ اکثر موجودہ جمہوریتوں میں ان کا کردار مسلسل بڑھ رہا ہے۔ ہمارے پڑوسی ملکوں بالخصوص بھارت میں، پارلیمنٹ کے دونوں ایوانوں کی کمیٹیاں بڑھتا ہوا
کردار ادا کر رہی ہیں۔ (۲)۔ اس سیاق و سباق میں ہم نے کوشش کی ہے کہ پاکستان میں سینٹ کی کمیٹیوں کی نوعیت، ان کے کام اور کردار پر غور و خوض کریں۔ یہ عرض کرنے میں ہمیں کوئی تامل نہیں کہ کمیٹیاں وہ اہم ترین ادارہ ہیں جس کے ذریعہ سینٹ کو اپنے دستوری فرائض ادا کرنے ہوتے ہیں اور اپنی حدود کار اور اختیارات کے لحاظ سے یہ کمیٹیاں اس ایوان کے تحت ہی کام کرتی ہیں جو ان کو وجود میں لاتا ہے اور اس طرح ان کے اختیارات اور فرائض وہی ہوتے ہیں جو دستور کے تحت سینٹ کے ہوتے ہیں۔ تاریخ کے مطالعہ سے معلوم ہوتا ہے کہ کمیٹیوں کا کردار طویل مدت میں تشکیل پایا ہے۔ اپنے عمل اور کار کردگی ہی سے انہوں نے اپنے لیے ایک ممتاز مقام پیدا کر لیا ہے۔ اس کے لیے امکانات بدرجہ اتم موجود ہیں۔ کوشش سے ان کو بر سر کار لایا جاسکتا ہے۔ قانون سازی، تحقیق و تفتیش، حکومت کی کارگزاری کی نگرانی، انتظامیہ پر کنٹرول، سینٹ کے تمام کام و سینٹ کی کمیٹیوں کے ذریعے انجام دیے جاسکتے ہیں اور دیے جانے چاہیں۔ ہماری سفارشات دو طرح کی تجاویز پر مشتمل ہیں جن کو باب ۱۵ کے نظر ثانی شدہ متن میں سمو دیا گیا ہے اور اگلے سیکشن میں ان کو درج کر دیا گیا ہے۔ تاہم ان کے نمایاں پہلوؤں کو مختصر آیہاں پیش کر رہے ہیں۔ (۷)۔ سپیشل کمیٹی کی ہدایت کے بموجب ہمیں کمیٹیوں کو ان کے کام کے لحاظ سے نئے تشکیل دینا ہے۔ امرا ہم تین (Issue oriented نئی کمیٹیاں تجویز کر رہے ہیں۔ نیز پہلے سے موجود چھ قائمہ کمیٹیوں کی بارہ کمیٹیوں میں تشکیل نو کر رہے ہیں۔ ان میں سے ہر ن سے ہو ایک حکومتی سر گرمیوں کے منتخب لیکن باہم متعلق دائروں کے بارے میں ہو گی۔
سرے سے
نئی مجوزہ کمیٹیاں (۸)۔ ہم درج ذیل نئی کمیٹیاں تجویز کرتے ہیں۔
4. See: Kenneth Bradshaw & David Pring, Parliament & Congress, London, Quartet Books, 1972, Chapter 5, "The Committee Systems," (PP. 207-262) 5. See: Sita Sarivasteva, Constitution and functioning of Rajya Sabha, Allah bad, Chugh Fulliecations, 1973 particularly Chapter iv- Committee of the Rajya Sabha" (pp. 117-150).

(الف)۔ حکومتی یقین دہانیوں کی کمیٹی۔
اس کمیٹی کے فرائض یہ ہونے کا نہیں کہ حکومت کی جانب سے ان یقین دہانیوں، وعدوں، معاہدوں اور عزائم کو جن کا اظہار وزراء سینٹ میں موقع بموقع کرتے ہیں، نگاہ میں رکھے، ان کی چان بین کرے اور باقاعدہ رپورٹ پیش کرے کہ
کس حد تک ان یقین دہانیوں اور وعدوں پر عمل ہوا ہے۔
ب)۔ جہاں عمل ہوا ہے، آیا یہ عمل کم سے کم وقت میں ہوا ہے جو اس مقصد کے لیے ضروری
تھا۔
اس کمیٹی کی ضرورت اس حقیقت کے پیش نظر پیش آئی کہ وزراء ایوان میں کھڑے ہو کر تو لمبی چوڑی یاددہا نیاں کرا دیتے رہے ہیں کہ جن غلطیوں کی نشاندہی کی گئی ہے، ان کی تلافی کردی جائے گی، کہ جن پالیسیوں پر تنقید کی گئی ہے ان کو بہتر شکل دی جائے گی اور جن نقصانات کی شکایت کی گئی ہے ان کا ازالہ کیا جائے گا لیکن ایسی کوئی مشینری موجود نہیں جو ان یقین دہانیوں کے پورا ہونے کی نگرانی کرے اور ان کے پورا کیے جانے کے لیے دباؤ ڈالے۔ حکومتی یقین دہانیوں کی کمیٹی کی تجویز اس نوعیت کی مشینری مہیا کرنے کی ایک سکتی ہے۔ ایسی کمیٹیاں بھارتی پارلیمنٹ کے دونوں ایوانوں میں موجود ہیں اور پارلیمنٹ میں کیے گئے وعدوں کی حکومت کے ساتھ پیروی کرنے میں موثر ثابت ہوتی ہیں۔ اس نوعیت کی کمیٹی کی پاکستان میں زیادہ ہی ضرورت
ہے۔
(ب)۔ کمیٹی برائے پسماندہ علاقہ جات
اس
س کمیٹی کا بنیادی کام ہر صوبے سے ملک بھر کے کم ترقی یافتہ علاقوں کے مسائل پر عوام سے درخواستیں وصول کرنا اور از خود ان مسائل کا جائزہ لے کر ان کے حل کے لیے رپورٹس پیش کرنا ہونا چاہیے۔ ہم اسلامی تصورات اور اقدار کے مطابق سماجی و معاشی انصاف کا ئم کرنے کے پابند ہیں اس لیے یہ کمیٹی ایک ایسا میکنزم فراہم کرے گی کہ مسائل کی نشاندھی بھی ہو سکے اور ان شامل بھی تلاش کیا جاسکے۔ یہ حکومت کے معاشی، سماجی، تعلیمی اور دیگر پروگراموں کا اس تناظر میں جائزہ لے گی اور پالیسی سازی اور ترقیاتی عمل پر اثر انداز ہو گی تا کہ وسیع تر سماجی و معاشی انصاف حاصل ہو سکے۔ یہ کمیٹی مرکزیت کے بجائے علاقائی بنیاد پر متوازن ترقی کے لیے راہ ہموار کرے ں ہوسکے۔
گی۔

(ج) - کار کردگی جائزہ کمیٹی
اگر چہ منی بل کو منظور کرنے کا دستوری اختیار قومی اسمبلی کو حاصل ہے لیکن سینٹ کی بھی یه فطری ذمہ داری ہے کہ وہ مختلف وزارتوں اور وفاقی اداروں کی کار کردگی اور حاصل شدہ نتائج کا جائزہ لے سکے جشمول اس امر کے کہ بجٹ میں مخصوص کی گئی رقعات کس طرح خرچ کی گئی ہیں یوں مجموعی جائزہ کے لیے ایک کمیٹی کی ضرورت ہے تا کہ وہ دیگر قائمہ کمیٹیوں کے کام کو
سپلیمنٹ بھی کر سکے اور پالیسی اور کار کردگی کے وسیع تر پہلو کا جائزہ بھی لے سکے۔ اس کمیٹی کا کام یہ ہونا چاہیے کہ وہ جائزہ لے کہ پارلیمنٹ کی منظور کے مطابق خرچ کیا گیا ہے اور جس مقاصد کے لیے سرکاری اخراجات ہوئے وہ پورے ہوئے نیز بد عنوانی غلط استعمال اور نا اہلیت کا جائزہ بھی لے۔ (1) - ہم سینٹ کی کمیٹیوں کی از سر نو گروه نگ تجویز کر رہے ہیں تا کہ وہ متعلقہ شعبوں قانون سازی اور حکومتی کار کردگی کا جائزہ لینے کے لیے زیادہ موثر طور پر کام کر سکیں ہر کمیٹی اپنے دائرہ کار میں شامل ڈورمین اور اس سے متعلقہ قانون سازی کے معاملات کی دیکھ بھال بھی کرے گی۔ کمیٹی نمبر 1 ۔ کابینہ، اسٹیبلشمنٹ، خواتین اور تنظیم اور طریق کار (O & M)
کمیٹی نمبر ۲۔ دفاع، دفاعی پیداوار اور ہوا بازی
ن نمبر ۳۔ تجارت، صنعت اور پیداوار
کمیٹی نمبر ۴۔ پٹرولیم و قدرتی وسائل، مواصلات، ریلوے اور پانی و بجلی
کمیٹی نمبر ۵ - مالیات و اقتصادی امور، منصوبہ بندی و ترقی، شماریات اور بہبود آبادی، بلدیات و
دیی ترقی
کمیٹی نمبر ۶ - امور خارجہ امور کشمیر اور شمالی و ریاستیں و سرحدی علاقے۔ کمیٹی نمبرے۔ اطلاعات و نشریات، ثقافت اور سیاحت
کمیٹی نمبر ۸ تعلیم، محنت و افرادی قوت، سمندر پار پاکستانی اور سائنس و ٹیکنالوجی کی تحقیق کمیٹی نمبر 9۔ انصاف و پارلیمانی امور اور مذہبی اقلیتی امور کمیٹی نمبر ۱۰۔ داخلہ
کمیٹی نمبر 11۔ خوراک و زراعت، مویشیاں، زرعی تحقیق
کمیٹی نمبر ۱۲۔ صحت، تعمیرات، ماحولیات اور شہری امور، خصوصی تعلیم اور سماجی بہبود

(۱۰)۔ ان کمیٹیوں کی کارگزار نوعیت اور کردار پر زور دینے کے ساتھ ساتھ ہم نے کوشش کی ہے کہ ان کے اختیارات کی وضاحت کر دیں اور کچھ ایسے کاموں کی نشاندہی کر دیں جو وہ قانون سازی اور پالیسی کی تشکیل کے حوالے سے انجام دے سکتی ہیں۔ یہ کمیٹیاں جیسا کہ ان کے قواعد برائے طریق کار اور اہتمام کارائی میں نشاندہی کی گئی ہے ایسی ابتدائی ایجنسیاں ہیں جو مسودہ قوانین کی پڑتال کرتی ہیں اور ان سے توقع کی جاتی ہے کہ وہ قانون اور پالیسی پر عمل کی مسلسل نگرانی رکھیں گی۔ ان کے پاس لازی تفتیشی اختیارات ہوتے ہیں لہذا وہ اپنے فرائض کی ادائیگی کے سلسلہ میں مطلوبہ اطلاع، ریکارڈ اور افراد طلب کر سکتی ہیں، وہ گواہوں کو بلا سکتی ہیں اور حلف دے کر جرح کر سکتی ہیں۔ کمیٹیوں اور حکومت کے درمیان ان معاملات میں اختلافات دور کرنے کے لیے ایک طریق کار تجویز کیا گیا ہے جن میں حکومت کسی اہم دستاویز کی خفیہ یار از دارانہ نوعیت کا تحفظ چاہتی ہو۔ یہ بھی سفارش کی جاتی ہے کہ ان کمیٹیوں کے پاس اپنے اپنے بجٹ ہونے چاہئیں۔ اور جیسے میسے وسائل اجازت دیں اپنا سٹاف ہو یا کم از کم ضروری ادادی عملہ سینٹ کے مرکزہ (Pool) سے
(11) کمیٹی کی ترامیم کی روشنی میں باب ۱۵ کا نظر ثانی شدہ مسودہ ضمیمہ میں دیا گیا ہے
مزید غور و خوض کے لیے معاملات
(۱۳)۔ اس حصہ میں ہم کچھ ایسے معاملات کا ذکر کریں گے جن پر سپیشل کمیٹی کو غور کرنا چاہیے ا پہلا اور سب سے اہم معاملہ منیبل کے بارے میں سینٹ کی دستوری تحدید کا ہے۔ واضح طور پر اسے سینٹ کے دائرہ اختیار سے باہر رکھا گیا ہے۔ امریکہ میں منی بل ایوان نمائندگان میں پیش کیا جاتا ہے تاہم سینٹ اخراجات کے اضافے یا اس کو شامل کرنے یا کسی مطالبہ زر کی نامنظوری یا تخفیف کی ترامیم تجویز کر سکتی ہے برطانیہ میں ایوان بالا میں بجٹ پر بحث تو نہیں کی جاتی تاہم کسی ممبر کی تحریک پر عام مالی پالیسی پر بحث ہو سکتی ہے۔ اس طرح تصرف اور مالیاتی بلوں پر بحث کے ذریعے یہ ایوان بجٹ پر براہ راست بحث کر سکتا ہے یہ کسی منی بل کو نا منظور نہیں کر سکتا تاہم اس میں ایک ماہ کی تاخیر کر سکتا ہے بھارت میں بھی بل لوک سبھا میں پیش کئے جاتے ہیں پھر ان کو راجیہ سبا ارسال کر دیا جاتا ہے اور وہاں سے اس کو دن میں واپس کرنا ہوتا ہے۔ منی بلوں پر دفعہ وار بحث کے دوران ان میں ترمیم کی جاسکتی ہے لیکن یہ اس صورت میں منظور ہوتی ہے کہ لوک سبھا اس کو قبول کر لے۔

منی بلوں کے معاملہ میں ایوان نمائندگان کی اولیت کے اصول کے باوجود اکثر ممالک میں جہاں دو ایوانی مقننہ ہوتی ہے، دوسرے ایوان کے لیے ایک متعین کردار ہوتا ہے۔ آسٹریلیا، کینیڈا، سوئیٹزر لینڈ، یوگوسلاویہ اور روس اس نوعیت کی چند مثالیں ہیں۔ عام روایت ہونے اور اس حقیقت کے پیش نظر کہ پاکستان کی سینٹ ایک منتخب ادارہ اور وفاق کا نگہبان ہے، مالی
معاملات میں سینٹ کے کردار پر مزید غور درکار ہے۔
- جو کچھ بھی اوپر کیا گیا ہے اس کو آگے بڑھاتے ہوئے جوائنٹ پبلک اکائنٹس کمیٹی کے معاملے پر بھی سنجیدگی سے غور کی ضرورت ہے۔ بھارت میں بھی ایک جوائنٹ پبلک اکاؤنٹس کمیٹی موجود ہے اور بہت سے دوسرے ملکوں میں دوسرے ایوان کی علیحدہ تصرفی کمیٹیاں
(Appropriation Committees) ہیں۔
رپورٹ ختم کرنے سے پہلے، میں ذیلی کمیٹی کے تمام ممبران کے غیر معمولی تعاون کا شکریہ ادا کرتا ہوں۔ چیئرمین، سپیشل کمیٹی جناب سرتاج عزیز صاحب کا خصوصی شکریہ کہ انہوں نے ذیلی کمیٹی کی نشستوں میں سرگرمی سے حصہ لیا۔ نیز سینٹ کے عملہ کا جن سے دفتری معاونت ملی با لخصوص لائبریرین قومی اسمبلی جناب نعیم الدین صدیقی کے تعاون پر ممنون ہوں۔
خورشید احمد
کنوینر
۱۸اگست ۱۹۸۵ء

